
Օրեգոնում հայությունը բնակություն է սկսել հասատատել գրեթե երեսուն տարիներ առաջ: 

Այսօր համայնքում ապրող հայության թիվը հասնում է մոտ 300 ընտանիքի: 2004 թի Մայիսին 

համայնքը պաշտոնապես անցավ Հյուսիսային Ամերիկայի Արևմտյան Թեմի վարչական կազմի 

մեջ: Եկեղեցական արարողություններն ու Սբ. Պատարագները կատարվում են Ասորական 

Եկեղեցու մեջ: Առաջին այցելու Հոգևոր Հովիվն էր Արժանապատիվ Տ. Եղիա Քհնյ. Իսայանը: 

2006թի Օգոստոսից այցելու Հովիվ նշանակվեց Տ. Զարեհ Քհնյ Մանսուրյանը, որը մշտական 

Հոգևոր Հովվի պաշտոնը ստանձնեց 2007 թի Հոկտեմբերին Արևմտյան Թեմի Բարեխնամ 

Առաջնորդ՝ Գերաշնորհ. Յովնան Արքեպսիսկոպոս Տէրտէրեանի բարեհաճ Կարգադրությամբ: 

 Տեր Հոր նշանակվելուց հետո նոր թափ ստացավ մինչ այդ սկսված, Եկեղեցու կալվածքի 

գնման աշխատանքները: Աշխատանքները Համայնքի կողմից իրականացվեցին Կալվածքի 

Հանձնախումբի կողմից՝ 

Արժանապատիվ Տ. Զարեհ Քհնյ Մանսուրյան (Հոգևոր Հովիվ): 

Ազնվաշուք Ռիտա Բարսեղեան (Ծխական Խորհուրդի անդամ)  

Տիար Ավետիս-Նոր Աշխարհեան (Ծխական Խորհուրդի անդամ) 

Տիար Ալբերտ Քյուֆտեջեան (Օրեգոնի Հայ Համայնքի  ACO նախագահ ) 

 

Փորթլանդի շրջանում Քլաքամաս (Clackamas) քաղաքի մեջ վաճառվող Եկեղեցու համար 

2008 թի Ապրիլի 27ի հրավիրված Բացառիկ Անդամական Ժողովի բացարձակ մեծամասնության 

քվեով որոշվեց գնել այդ կալվածքը: Որոշմանը հավանություն տվեց նաև Առաջնորդ Հայրը և 

Թեմական Խըրհուրդը՝ Նախագահությամբ Ջոզեֆ Կանիմեանի: Կալվածքի գնման Թղթային 

աշխատանքները սկսվեցին ամիջապես ժողովից հետո և փաստաթղթային վերջնական 

ստորագրումները կատարվեցին սույն թվականի Օգոստոսի 6ին՝ Բարշ. Գևորգ Սրկ. Բարսեղեանի 

(Ծխական Խորհուրդի Ատենապետ) և Տիար Վարուժան Կիսասրկ. Ղազարեանի (Ծխական 

Խորհուրդի Փոխ Ատենապետ) կողմից: Եկեղեցու շենքը որպես կալվածք այլևս Պատկանում է 

Արևմտյան Թեմի Առաջնորդարանին: 

 Եկեղեցու շենքը վերջին 20 տարիներին ծառայել է ( Christian Life Church) ամերիկյան 

Համայնքին: Եկեղեցին կառուցվել է 1886-ին Քլաքամաս Քաղաքում: Այն վերջին անգամ նորոգվել է 

1985-ին և Clackamas County -ի կողմից գրանցվել է որպես պատմական շենք: Ընդհանուր տարածքն 

է 4200 քառակուսի ոտք: Բաղկացած է 2 հարկից: Վերին հարկը Եկեղեցու սրահն է 

185նստատեղով,իսկ ներքևինը՝ Հույրասիրության սրահը 75 նստատեղով իր ամբողջական 

խոհանոցով: Ունի 4 դասասենյակ 2 օֆիսային սենյակներ: Ներքևի հարկում կան բոլոր 

կենցաղային հարմարությունները: Նախամուտքին կառուցված է ընդհանուր տանիքից քիչ ավելի 

բարձր Զանգակատուն:Եկեղեցու շենքի ընդհանուր արժեքն է 359,900.00 և կանխավճարը այս 

արժեքի շուրջ 30 տոկոսը՝ 133,841.00 իսկ Բանկայի պարտքը 7,1/4 տոկոս: 

 Ուրախությամբ հայտնում ենք ձեզ, որ սույն թվականի Օգոստոսի 24-ին ժամը 11-ին 

Կատարվելու է նոր Եկեղեցու բացման արարողությունը: Առաջնորդ Յովնան Սրբազանի 

կարգադրությամբ, մեր համայնքին պիտի այցելի Առաջնորդական Ընդհանուր Փոխանորդ՝Տ. 

Տաճատ Ծայրագույն Վարդապետ Եարդմեանը, որը ներկայացնելով Առաջնորդ Սրբազան հորը՝ 

պիտի գլխավորի Վեմ-Քարի Օրհնության Արարողությունը: Սբ. Պատարագի ավարտին Տիկնանց 

Միության կողմից լինելու է հույրասիրություն ուղղակի Եկեղեցու բակում: 

 Սիրով հրավիրում ենք Օրեգոնում և Հ/Ա Վաշինգտոնում ապրող մեր հայրենակիցներին 

Մասնակցելու Հոգևոր ու Պատմական նշանակություն ունեցող այս բացառիկ իրադարձությանը: 

Եկեղեցու հասցեն է՝                               
                                                                      9215 SE Church Street9215 SE Church Street9215 SE Church Street9215 SE Church Street 

(1/2 Block off 82(1/2 Block off 82(1/2 Block off 82(1/2 Block off 82ndndndnd Drive) Drive) Drive) Drive)    
Clackamas, OR. 97015Clackamas, OR. 97015Clackamas, OR. 97015Clackamas, OR. 97015    

    
    

              Զարեհ Քհնյ. Մանսուրյան                                         Բարշ. Գևորգ Սրկ. Բարսեղեան 
                      Հոգևոր Հովիվ                                                     Ծխական Խորհուրդի Ատենապետ 
    


